
Appell Nru. 39/2023

Raymond Busuttil
VS

L-Awtorita tal-lppjanar

[I-Qorti,

Rat ir-rikors tal-appell tal-Awtorita tal-lppjanar tal-5 ta’ Lulju 2023 mid-decizjoni tat-
Tribunal ta’ Revizjoni tal-Ambjent u I-lppjanar tal-15 ta’ Gunju 2023 liema decizjoni
kienet tghid hekk: 'Fir-rigward ta’ din it-Tax Invoice t-Tribunal jaghmel riferenza ghal
decizjoni moghtija fil-petizzjoni 8/22 John Busuttil vs |-Awtorita’ fejn gie ordnat li I-INV
12295 jigi dikjarat null u bla effett u jordna li jinhareg Tax Invoice gdid fir rigward tal-
EC00027/18 ghal perjodu koncernat u dana fl-ammont ta’ €1381.16 liema ammont
ghandu jkun dovut esklussivament minn John Busulttil (ID 711758M)’;

Rat ir-risposta ta’ Raymond Busulttil li ssottometta li I-appell ghandu jigi michud u d-
decizjoni tat-Tribunal konfermata;

Rat I-atti kollha;

Rat id-decizjoni tat-Tribunal li tghid hekk:

Din id-decizjoni hija fir-rigward ta’ petizzjoni dwar tax invoice INV 12295 ghal €24861 ghal
perjodu ta bejn 11.09.2018. u 8.11.2021.

Fir-rigward ta’ din it-Tax Invoice t-Tribunal jaghmel riferenza ghal-decizjoni moghtija fil-
petizzjoni 8/22 John Busulttil vs I-Awtorita’ fejn gie ordnat li I-INV 12295 jigi dikjarat null u bla
effett u jordna li jinhareg Tax Invoice gdid fir rigward tal-EC 00027/18 ghal perjodu koncernat
u dana fl-ammont ta’ € 1381.16 liema ammont ghandu jkun dovut esklussivament minn John
Busuttil (ID 711758M).

Ghaldagstant fir-rigward tal-Petizzjoni P 9/22 it-Tribunal jiddijkara mertu ezawrit.

Ikkunsidrat

L-aggravju tal-Awtorita huma s-segwenti:

1. Fl-appell 6/23 fl-ismijiet Paul Bususttil et vs Awtorita tal-lppjanar deciza fil-15 ta’
Gunju 2023 it-Tribunal cahad il-petizzjoni u ma gietx appellata u ghalhekk id-
decizjoni f'din il-petizzjoni ghandha tkun I-istess, altrimenti jkun hemm kontradizzjoni;
2. Ir-regolament 3 tal-L.S. 552.24 jghid illi I-Awtorita ghandha tavza lil persuna li jkun
suggett ghal multa bl-avviz ta’ twettig. In oltre l-artikolu 100(5) tal-Kap. 552 jghid li
kull ammont dovut lil Awtorita jistghu jigu irkuprati minghad sid I-art jew |-okkupant
jew il-persuna responsabbli ghall-ghemil. Billi I-persuni notifikati bl-avviz jitgiesu
debituri tat-Tribunal kien skorrett meta iddecieda li jattribwixxi ammont ta’ sehem mill-

multa dovuta esklussivament mill-appellat.

Ikkunsidrat
It-Tribunal iddecieda din il-petizzjoni a bazi tal-petizzjoni P8/22 deciza illum stess min
din il-Qorti.

Din il-Qorti fis-sentenza John Busuttil vs Awtorita tal-Ippjanar lagghet |-appell tal-
Awtorita u irrevokat id-decizjoni tat-Tribunal u b’hekk ikkonfermat Il-inovice originali
12295 fir-rigward ta” ECF00027/18 ghall-ammont hemm indikat.

[I-Qorti a skanz ta’ ripetizzjoni tirreferi ghal konsiderazzjonijiet li ghamlet fl-imsemmija
sentenza safejn rilevanti ghall-aggravji f'dan l-appell u filwagt li taghmilhom taghha

tordna li jifformaw parti minn din is-sentenza.

Decide

Ghal dawn ir-ragunijiet il-Qorti taqta’ u tiddeciedi billi tilga’ I-appell tal-Awtorita,
tirrevoka d-decizjoni tat-Tribunal ta’ Revizjoni tal-Ambjent u I-Ippjanar tal-15 ta’ Gunju
2023 fejn iddikjarat il-mertu ezawrit u tqis bhala valida anki f'dan il-kaz I-invoice

12295 fir-rigward ta’ ECF00027/18 ghall-ammont kollu indikat. Spejjez ghall-appellat.

